
চিত্ত-মুকুর।
৮৩



চাপি বক্ষ উপাধানে,  পূর্ণ দৃষ্টি শূন্যপানে,
দুই বিন্দু অশ্রু দুই নেত্র কোলে স্থির
পদ্ম দলে যেন দুই বিলম্ব শিশির।




১১




অকস্মাৎ বাহ্য জ্ঞান হৈল অন্তর্ধান,
অকস্মাৎ মুক্ত হৈল হৃদয়ের দ্বার,

অবস ইন্দ্রিয় চয়,  হইল বাসন্তী-ময়,
হইল সহসা মোহ জীবনে সঞ্চার,
বাসন্তি! বাসন্তি! বলি করিনু চীৎকার।





১২




ভাসি প্রাতঃ সমীরণে বাসন্তী শ্রবণে
প্রবেশিল সেই শব্দ—উঠিয়া ত্বরিত,

দাঁড়ায়ে গবাক্ষ ধারে,  নিরখিল অভাগারে,
নেত্রে নেত্রে পরস্পরে হইনু বিম্বিত,
ক্ষিপ্ত হৃদয়ের স্রোত হইল স্তম্ভিত!





১৩




সপ্তম বৎসর আজ দেশ দেশান্তরে
হেরিয়াছি যেই মূর্ত্তি প্রত্যেক স্মরণে,

যমুনা যাহ্নবী জলে,  শকটে বা বাষ্পকলে,
স্মরিয়া যাহায় অশ্রু ঝরেছে নয়নে,
সেই মূর্ত্তি এক দৃষ্টে চাহি মোর পানে।

